
GOUVÈNÈ CUOMO ANONSE NOMINASYON POU KOUDAPÈL 

Gouvènè a Nommen Sheila Abdus-Salaam, Jij Seksyon Apèl Kou Siprèm Eta New York, nan Kou Dapèl 

Eta New York 

 

Gouvènè Andrew M. Cuomo te nommen jodi a Sheila Abdus-Salaam, yon Jij nan Seksyon Apèl Kou 

Siprèm Eta New York la, nan Kou Dapèl Eta New York. Jij Abdus-Salaam se premye fanm afwo-ameriken 

kap syeje nan Kou Dapèl. 

 

“Antanke youn nan jij ki pi respekte ak pi eksperimante nan Eta nou an, Jij Abdus-Salaam pral pote yon 

gwo ekspètiz jidisyè ak jiridik nan Kou Dapèl Eta New York la,” te deklare Gouvènè Cuomo. “Deske li soti 

nan klas ouvriye pou syeje pandan plizyè dizèn lane nan Kou Siprèm Eta New York State, Jij Abdus-

Salaam konnen byen pwoblèm toulejou Nouyòkè genyen, menm jan ak tou pwoblèm jiridik konplike ki 

vinn devan pi wo tribinal eta a. Respè Jij Abdus-Salaam genyen pou lalwa ak angajman l pou fè New York 

yon kote pi jis pou viv pral kontinye nan avantaj tou Nouyòkè, epitou mwen kontan voye nominasyon an 

pou Sena Eta a.” 

 

Jij Sheila Abdus-Salaam te di konsa, “Mwen santi mwen onore dèske Gouvènè Cuomo nommen mwen 

nan Kou Dapèl Eta New York. Pandan tout karyè jiridik mwen, I chèche respekte la lwa eta nou yo epi 

trete tout sila yo ki konparèt devan mwen yon manyè jis ak respè ak diyite. Nominasyon sa banm 

opòtinite pou rete osèvis Nouyòkè epi pou defann jistis ak egalite isit nan Eta New York. Mwen di 

Gouvènè Cuomo mèsi pou opòtinite sa a.” 

 

Jij Abdus-Salaam te yon Jij nan DIvizyon Apèl la, Premye Depatman, depi mwa avril 2009. Li te eli Jij Kou 

Siprèm Eta New York nan mwa novanm 1993 epi te re-eli nan mwa novanm 2007. Soti janvye 1992 rive 

desanm 1993, li te syeje nan Tribinal Sivil Vil New York.  

 

Eksperyans jiridik Jij Abdus-Salaam depase kad tribinal la. Li te travay kòm Konseye Jeneral nan Biwo 

New York City pou Zafè Travay soti 1988 rive desanm 1991, kòm Pwokirè Jeneral Adjwen nan  Biwo Dwa 

Sivil ak Finansman Imobilye soti mwa dawout 1980 rive me 1988. Jij Abdus-Salaam se yon diplome 

Barnard College ki te resevwa  diplòm doktora li nan Fordham University School of Law.  

 

Prezidan Asosyasyon Bawo Eta New York Seymour W. James, Jr., te di konsa, “Jij Abdus-Salaam se yon 

chwa ideyal, paske li genyen gwo eksperyans sou tout bagay soti nan kesyon antrepriz rive nan ka blesi 

kòporèl rive nan zafè kriminèl. ankouraje nan pwofesyon avoka a apre rankont li ak avoka dwa sivil lè li 

te adolesan,  Frankie Muse Freeman, Jij Abdus-Salaam te swiv vokasyon li lè li vinn sèvi atravè tout karyè 

distenge li antanke avoka ak jiris.” 

 

Mwa dènye, Asosyasyon Bawo Eta a bay Jij Abdus-Salaam nòt ki pi wo li “byen kalifye” pou syeje nan 

Kou Dapèl. Asosyasyon an te evalye kandida pou KouDapèl depi 1967. 

 

R. Nadine Fontaine, Prezidan, Metropolitan Black Bar Association, te di kona, “Metropolitan Black Bar 

Association felisite Gouvènè Andrew M. Cuomo pou desizyon  li pou  nonmen Onorab Sheila Abdus-

Salaam nan Kou Dapèl Eta New York. Nou felisite Jij Abdus-Salaam nan reyalizasyon istorik sa antanke 

premye fanm Afwo Ameriken kap syeje nan Tribinal sa. Pandan li pran pwomosyon sa, nou rete kwe li 

pral kontinye demontre karakteristi jiridik yo ki bal respè kòlèg li yo ak manm kominote jiridik yo.” 

 

David M. Schizer, Dwayen Columbia Law School, te di konsa, “Jij Abdus-Salaam se yon chwa mayifik ki 

grasa sajès li, objektivite li, kapasite l pou fè analiz, integrite l, ak konpasyon l pral pote gwo distinksyon 

pou Kou Dapèl Eta New York.”  

 

Maureen E. Maney, Prezidan Women’s Bar Association of the State of New York (WBASNY) te di konsa, 

“Nominasyon Jij Abdus-Salaam la, yon manm WBASNY, se pa sèlman yon sous gwo fyète pou 

Asosyasyon nou an, men yon avantaj pou tout Nouyòk toulejou ki konsènen pa desizyon pi wo tribinal 

eta yo. Eksperyans li, entelijans ak tanperaman jij li fè se nominasyon ideyal pou pozisyon sa. 

Nominasyon Gouvènè a pa sèlman rekonèt kalifikasyon ekstraòdinè li posede, men tou fè pwomosyon 

divèsite. Gouvènè Cuomo te yon lòt fwa reyisi nan sèvi moun New York  ak nominasyon Jij Abdus- 

Salaam.” 

